
DE REBUS MORALIBUS

Cum nostris temporibus moralium problemata multa tum apud aca-
tholicos cum apud catholicos auctores et theologos agitentur, cumque
corum solutiones atque de moribus in genere doctrinae tam novae pro-
ponantur ac divulgentur ut sint revera extra traditionem Ecclesiae et vel
ipsi fidelium sensui adversae evidentissime appareant, opportunum vi-
deri potest ut Concilium Vaticanum II de novo, intuitu peticulorum
permagnorum sive singulis hominibus sive societati universae imminen-
tium, mentem Christi et Ecclesiae atque contentum morale nostrae fidei
clare determinet exponatque, memor R. P. D. Toannis Simor Archiep.
Strigoniensis et Primatis Hungariae in Vaticano Concilio I moniti dati,
nempe, quo « essentialis forma omnis conciliaris constitutionis in primis
est, ut doctrina catholica sub sua etiam speciali catholica ratione vere,
genuine et sincere proponatur » (Acta et Decreta Sacrosancti Oecumenici
Concilii Vaticani, Coll. Lacensis, col. 85).

Divulgantur quippe hodie doctrinae vel ipsa vitae supernaturalis
et christianae fundamenta nedum tangentes modificantesque verum et
illa radicitus labefactantes. Ita de ipsa nostra ad participandam vitam
Dei vocatione gratuita sat multi etroneas videntur explicationes propo-
nere quae vel in dubium tamquam ridiculum totum istum amoris Dei
erga nos mysterium vertunt, vel ita explanatur quod contentum eius gra-
tuitatis ex toto evacuant. De ipsa quoque legis Dei vel positive mani-
festatae (exempli causa, in Decalogo) vel naturalis in nostra natura im-
bibitae obligatione falsa et perniciosa atque ad populi Christiani morum
corruptionem potius quacnam aedificationem apta multi, qui vel sic dic-
tam « ethicam situationis » sine addito suis scriptis commendant. vel
quae illam sapit doctrinam propagant moralem, defendunt divulgantque.
Deinde etiam vel ipsa notio obligationis verae moralis seu responsabili-
tatis corrumpitur et consequenter doctrina de finali vel remuneratione
vel punitione falsa proponitur. '

Ut omnibus notum est, Concilium Vaticanum I, quamvis ibi per
longum et latum de praecipuis nostrae fidei veritatibus discussum est
(cf. Acta et Decreta, Coll. Lac., col. 1658-1678, idest, inde a Sessione X
die 11 martii habitd usque ad diem 26 aprilis eiusdem anni; etiam J. VA-
canr, Etudes Théologiques sur les Constitutions du Concile du Vatican,

t. I, p. 34 sqq.), numquam pervenit ad edendam de his veritatibus con-
stitutionem dogmaticam, quam tamen examussim praeparaverat atque in
quinque capita ordinatim diviserat, nempe, de SS. Trinitate, de hominis
creatione et natura, de hominis elevatione et lapsu, de Mysterio Verbj
incarnati, de gratia Redemptoris (cf. Acta et Decreta, Coll. Lac., col.
553-567). -

Procul omni igitur dubio peropportunum esse tandem huic nostrae
vitae cristianae veritatum fundamentalium propositioni et determina-
tioni extremam manum ponere; illa scilicet mysteria de novo funditus
indagare eaque clare et nitide ceu fundamenta nostrae fidei et vitae chri-
stianae proponere, ita ut populus fidelis ea quae fidei firmitate tenet,
etiam rationis luce conspiciat. « Absit namque, monet S. Augustinus,
ut hoc in nobis Deus odetit, in quo nos reliquis animantibus excellentio-
res creavit. Absit, inquam, ut ideo credamus, ne rationen accipiamus
sive quaeramus; cum etiam credere non possumus, nisi animas rationales
haberemus » (Epistola 120, PL. 33, 453). Proponi etiam deberent cum
speciali insistentia — propter necessitatem huius praecise temporis —
in tria doctrinae capita modo indicata: :

1. De relatione gratiam inter et naturam, ubi ex una parte genuina
gratiae et ordinis supernaturalis notio exarari et proponi posset ad dis-
sipandas omnes ambiguitates, et quidem secundum theologorum princi-
pis; S. Thomae  Aquinatis, mentem. Ita hic status supernaturalis secun-
dum mentem et verba Aquinatis in Concilio Vaticano I definitur: « tam-
quam participatio boni divini, h. e. boni, quod soli Deo naturaliter com-
petit » (Acta et Decreta, Coll. Lac., 555 ad caput 3; cf. etiam S. THOMAS,
in IV Sent. dist. 49, q. 2, art. 6 ad 7; ITI CG. 147, IV CG. 21; I-11,
3, 8 obi 2 et resp.; et passim in eius operibus); Ex altera parte vera
naturae conceptio elaborari et proponi posset, et iterum in sensu Angelici
Doctoris, qui profunde insimul et nitide scribit quod « natura nihil aliud
est quam ratio cuiusdam artis, scilicet divinae indita rebus, qua ipsae res
moventur ad finem determinatum: sicut si artifex factor navis posset
lignis tribuere quod ex se moverentur ad navis formam inducendam »
(in IT Phys. lect. 14, n. 520; cf. etiam optimum studium J. WEISHEIPL
O. P, The Concept of Nature, in: The New Scholasticisme 28 [1954]
377-408).

2. De universali legis divinae vel naturalis vel supernaturalis et reve-
latae hominibus obligatione, et quidem aut quantum ad naturalia stricte
dicta aut quantum ad illa quae naturam excedunt hominemque ordinant
ad Deum, sc. in quamdam spiritualem societatem cum Deo Crea-
tore. Hic caute esset distinguendum inter -universalem et immutabi-
lem legis divinae naturalis vel supernaturalis mores hominum tespi-

cientis obligationem eiusque applicationem, non scilicet accommo-
dationem (sicut quidam perperam volunt), ad vitam uniuscuiusque, ad
sic dicta « exsistentialia » et concreta; quae applicatio fit uno et primo
quasi stadio in ipsa morum scientia, in secundo et ultimo momento quasi
per prudentiam et rationem rectam uniuscuiusque agentis fidelis.

3. De ipso ultimo iudicio, quod in traditione Ecclesiae et in- mul-
tis documentis officialibus duplex semper apparet et apparuit, unum
sc. particulare, alterum generale et commune. Intime quippe cum
praecedentibus cohaeret haec de iudicio ultimo doctrina. Agitur enim
de motu libero et voluntario entis rationalis et spiritualis in finem ipsi
ab auctore suo atque factori praestitutum; de illo suo motu ergo respon-
sabilis est, ei scilicet vel in bonam vel in malam partem imputatur. Et
consequenter coram tribunali naturae humanae Institutoris et Elevatoris
de suis actibus necessario ex ipsa rei natura personaliter (et si vultis,
privatim) respondere debet. Sunt autem hodie qui realitatem iudicii
particularis subrumpere conantur tanquam doctrinam nullatenus in
Sacris Litteris contentam, quique exinde toti sunt in monstrando tale
personale iudicium nihil esse aliud quam momentum quoddam iudicii
generalis cum quo in nexu quodam dynamico staret. Nemo est autem
qui non videt talem doctrinam vel evertere iudicium particulare ex toto,
vel etiam sensum realem iudicii generalis totaliter destruere. Ad Sacrae
Scripturae doctrinam quod attinet: innumerabiles fere inveniuntur tex-
tus qui signanter docent animam statim post mortem praemium aut poe-
nas recipere. Ita in libro Ecclesiastici legimus: « Timenti Dominum bene
erit in extremis, et in die defunctionis suae benedicetur » (1. 13). Et ite-
rum: « facile est coram Deo in die obitus, retribuere unicuique secundum
vias suas. Malitia horae obliviorem facit luxuriae magnae et in fine hominis
denudatio operum illius » (11. 28). Et verbum Domini in cruce latroni
bono dictum afferti potest: « Hodie eris mecum in paradiso » (Luc.
23, 43). Poena quoque statim irrogatur diviti, qui sepelitur in inferno
(Luc. 16, 22) et Iudae proditori, qui « in locum suum abiit » (Act. Ap.
1, 25). '

Documenta etiam Ecclesiae magisterii explicita adduci multa pos-
sunt. Ita citari possunt Constitutio Apostolica Benedictus Deus Be-
nedicti Pp. XII (DEnz. 530); concilium quoque Florentinum idem ex-
presse docet (DENz. 693). Deinde verba formalissima ipsius primi Vati-
cani Concilii in prima forma decreti De Doctrina Catholica proferri licet:
« Sacrarum Scripturatum et sanctorum patrum doctrinae et ipsius Eccle-
siae catholicae consensui inhaerentes docemus et definimus, post viam
huius vitae, quando homines iam ad terminum retributionis pervenerunt,
ut referat unusquisque propria corporis, prout gessit, sive bonum sive

malum, pro nulla lethali culpa relictum esse locum salutaris poenitentiae
et expiationis, sed cuivis peccato mortali, quo maculata anima mox
post obitum coram sancto et justo iudice Deo comparuerit, poenam con-
stitutam perpetuam, sicut ipse aeternus iudex testatur: vermis eorum
non moritur, et ignis non extinguitur » (MANsI, t. 50, col. 72). Istud
documentum, uti omnes norunt, non est concipiendum tanquam metre
privatum verbum, sed ermahter ad magisterium ipsum ordinarium Ec-
clesiae pertinet tanquam communis sententia et mens omnium episco-
porum, et etiam communis sententia theologorum: secus enim numquam
proponi posset in tali synodali schemate. In huic textui adnexis adnota-
tionibus clarius adhuc docetur, hic agi de ipso facto iudicii particularis,
quamvis non de modo eius exsecutionis (MANsI, t. 50, col. 116). Et
demum verbum Catechismi Tridentini valorem specialem in hac re habet:
« Cum unusquisque nostrum migrat e vita... statim ad Dei tribunal si-
stitur, ibique de omnibus iustissima quaestio habetur... atque hoc iudi-
cium privatum vocatur » (pars I, cap. 8, n. 3). Ad hanc nostrae fidei
veritatem de ultimo scilicet iudicio, sive personali et privato sive commu-
ni et generali, explorandam prae oculis profecto tenenda esset doctrina
S. Thomae de duplici poena, una scilicet concomitanti, altera vero in-
flicta vel infligenda (cf. I Sent. dist. 5, q. 2, art. 2 ad 1; IV Sen:r. dist. 18,
q. 1, art, 2, qla. 1, corp. et ad 4; Quaest. Disp. de Malo, q. 1, art. 4,
ad 5; videatur etiam L. BiLror, De Personali et Originali Peccato, edit.
6" p. 76 sqq.). Sicut enim animal rationale, homo scilicet, in motu suo in
Deum et in propriam in bonitate supernaturali completionem (cf. De Ve-
ritate, q. 22, art. 7) suae voluntati et rationi ab Auctore suo commissus
sicut navis committitur gubernatori ad dirigendum (cf. I-I1, q. 2, art. 5)
sese movet, sese format et perficit et sua propria vita praemium conco-
mitans adipiscitur et effective causat, quod a Deo tamen sub alio aspectu
gratuite obtinebit repromissum (cf. IT Sent. dist. 27, q. 1, art. 5 ad 5, et
alibi pluries); ita homo peccator suis malis actibus se deformat atque
diminuit (cf. S. THoMAM in Ad Rom. cap. 1, lect. 8, edit. Mariett,
n. 151; II Sent. dist. 34, q. 1, art. 3: « operationes morales non sunt
factiones ut per eas aliquid in materia constituatur, sed sunt actiones in
ipsis agentibus permanentes, et eos perficientes aut corrumpentés »), et
talis deformatio sui sub uno aspectu vere dici potest et debet poena
concomitans; sub alio autem merito et iure considerari debet tanquam
poena a Deo iustissimo iudice 1nﬂ1genda.



DE REBUS OECUMENICIS o 783

' DE REBUS SIC DICTIS « OECUMENICIS »

Duo imprimis tamquam opportuna atque utilia rogare libet, ut nem-
_pe Concilium:

1. Curet de mstltutlone alicuius Organi - speczczlzs pro quaesz‘zombus
« Oecumenicis » et quidem, si possibile est, cum aliquo hac de re officio
Curiae Romanae adnexo: .

a) Propter ponderosam evolutionem theologicam « motus Oecume-
nici » extra Ecclesiam, qui multis in casibus relativismum dogmaticum
(in annis 1920-30 vigentem: Soderblum, Life and Work) superavit et haud
raro ad doctrinas fidei catholicae propinquiores (eversio liberalismi theo-
logici, apparitio sic dictae theologiae « theonomicae », progressus dogma-
tici exegetatum, e. g. K. L. Schmid, O. Cullmann) perduxit.

b) Quia tam multi cazholici studiis « Oecumenicis » vel etiam theolo-
giae, quam « Oecumenicam » appellant, vacant, quibus directiones authen-
ticae nonnullae ab auctoritate ecclesiastica competente siné pretio ac com-
modo non fuissent.

¢) Quoniam SS. Congregationes S. Officii, pro Propaganda Fide et
pro Ecclesia Orientali nonnisi partim et indirecte de hacce materia agunt.

d) Notatu etiam dignum est, quod Associatio mundialis Lutherana
(Lutherischer Weltbund) Institutum speciale pro studiis « Oecumenicis »
circa Ecclesiam catholicam opportunum erigere duxit.

Summa: — Duo ergo desideranitur: primo unum alterumve pontificia
recognitione auctum Institutum pro rerum « Oecumenicarum » studiis

“instar Tnstituti Pontificii pro studiis rerum orientalium provehendis —
secundo aliquod Officium in Curia Romana pro negotiis Unitatem respi-
cientibus (i. e. pro relationibus cum acatholicis, studiis ac activitate
« Oecumenicis »).

- 2. Emittat aliquas declarationes ad « motus Oecumenici » statum
hodiernum spectantes. E. g.

) Sequendo « Instructionem » -S: Officii d1e1 20 decernbrls 1949
agnoscatur operatio Spiritus Sancti in activitate non-catholicorum pro
Unitate inter christianos promovenda (praesertim cum talis motus crebro
nunc solidioribus sacrarum litterarum investigationibus innitatur et ad
Unitatem a Christo intentam, i. . VISlbllem et ecclésiasticam, aperte
conspiret).

b) Contexendo « Monitum » S. Ofﬁcn diei 5 iunii 1948 asseveretur
Ecclesiam catholicam dialogo ac conventibus « Qecumenicis » minime
officere, immo studium ponere, ut theologi pro hoc negotio particula-
riter apti ac praeparati in promptu sint.

¢) Delineentur principia pro aliqua catholicorum activitate « Oecu-
menica » fructuosa (primatus veritatis contra « sentimentalismum », —
observatio traditionis catholicae integrae ac vitae contra « minimalis-
mum », — notitia historiae doctrinarum religiosarum acatholicorum ad
aequivocationes vitandas et contra optimismum vix litteris imbutum, —
animus benevolus, caritativus ac religiose apertus contra indifferentiam et
rigorismum). :

d) assumendo ac complendo Epistolam S. Officii diei 8 augusti 1949
ad Archiepiscopum Bostoniensem (circa adagium « extra Ecclesiam nulla
salus ») accuratius determinetur relatio non-catholicorum ad Ecclesiam
(explicite distinctionem instituendo inter illos qui sunt bona fide sine
vel cum baptismate valide suscepto, — extollendo momentum Sacrae
Scripturae pro generatione ac consetrvatione vitae fidei christianae, —
considerando citra aspectum stricte individualem etiam collectivitates seu
coetus christianorum acatholicorum — et in ipsis praeter erroris semina
destructiva agnoscendo aliqua elementa vere christiana vel « vestigia Ec-
clesiae » aedificationem spiritualem iuvantia; de hoc ultimo egregie
Pius XI in allocutione diei 11 ianuarii 1927, textus apud Irenikon 3
[1927] 20, et Pius XII in muntio radiophonico diei 24 decembris
1955, A.A.S. 47 [1955] 25).

DE ANTISEMITISMO A CHRISTIANIS IMPUGNANDO

Cum antisemitismus, volventibus saeculis iterum iterumque revivi-
scens, temporibus nostris formam genocidii acceperit et huic multi etiam
christiani sive re sive intentione aliquo modo collaboraverint, cumque
notum sit, instructionem religiosam non solum apud pueros sed etiam
apud adultos certas veritates, quae populum Iudaicum spectant, non sat
clare elucidare et sic christianos non sufficienter muniri contra periculum
falso vel male cogitandi et sentiendi de Iudaeis, oppotrtunum esse vide-
tur sequentia in mentem revocare praesertim illis, quibus incumbit in-
structio religiosa.

A) NoN POTEST AFFIRMARI SINE DISTINCTIONE QUOD « IUDAEI IESUM
REIECERUNT ET OCCIDERUNT ».

Sed docendum est:
1) Filium Dei in sinu Virginis Tudaeae hominem factum esse;
'2) Apostolos maximamque partem credentium Ecclesiae primae-
vae e populo iudaeo fuisse ortos;



DE ANTISEMITISMO A CHRISTIANIS IMPUGNANDO 785

3) quamvis duces religiosi et politici populi iudaici Iesum reiece-
rint et condemnaverint, tamen maximam partem gentls Israeliticae con-
sciam non fuisse huius criminis;

4) in filios hodiernos populi judaici culpam transferri non posse
huius sceleris ab aliquibus eorum maiorum commissi;

5) in reiectione et condemnatione populi iudaici ex parte Domini
nostri culminare praelium universale inter lucem et tenebras, ita ut, etiam
hodie, omnis homo, inquantum lucem salutis accipit aut recipit, partici-
pet acceptione aut reiectione Salvatoris ex parte istorum vel illorum mem-
brorum populi Eius.

B) NON POTEST AFFIRMARI QUOD « CREDENTES E GENTIBUS SUNT
ELECTI IN LOCUM POPULI ISRAELITICI ».

S. Paulus enim credentes e gentibus sic admonet: « Tu ex naturali
excisus es oleastro et contra naturam insertus es in bonam olivam (scl.
populi Israél) » (Rom. 11, 24) « et socius radicis et pinguedinis olivae
factus es » (Rom. 11, 17). « Quod si aliqui ex ramis (olivae populi Israél)
fracti sunt (Rome. 11, 17), radix sancta est » (Rome. 11, 16), « Israelitarum
(enim) adoptio est filiorum, et gloria, et testamentum, et legislatio, et
obsequium, et promissa; quorum patres, et ex quibus est Christus se-
cundum carnem » (Rom. 9, 4-5).

Non licet ergo ei, qui per gratiam Dei « insertus est » in patrimo-
nium spirituale populi Israél « gloriari adversus ramos » (Rom. 11, 18)
« propter incredulitatem fractos » (Rom. 11, 20). « Non tu radicem
portas, sed radix te » (Rom. 11, 18), « noli altum sapere, sed time »
(Rom. 11, 20).

Ut inter iudaeos et Christianos existant relationes benevolentiae et
caritatis valde optandum est ergo, ut omnes christiani diligenter intro-
ducantur in Vetus Testamentum, quod est commune patrimonium et
Ecclesiae et populi tudaici.

C) NON POTEST AFFIRMARI QUOD « POPULUS ISRAELITICUS A Dro 1IN
PERPETUUM REIECTUS EST ».

S. Paulus enim de futura sorte excaecatae partis populi Iudaici
hisce verbis nos docet: « Numquid sic offenderunt ut caderent? Absit.
Sel illorum delicto, salus est gentibus ut illos aemulentur » (Rowz. 11, 11).
Praeterea sollemniter affirmat: « Nolo vos ignorare, fratres, mysterium
hoc — ut non sitis vobis ipsis sapientes — quia caecitas ex parte contigit
in Israél, donec .plenitudo gentium.intraret, et sic omnis Istaél sal-
vus fieret » (Rom. 11, 25-26). « Secundum electionem carissimi sunt

s0 (IV €)

propter patres. Sine poenitentia enim sunt et vocatio Dei » (Rom. 11,
28-29).

Non licet ergo in instructione christiana praetermittere, sicut sae-
pissime fit, mentionem supraedictae prophetiae S. Pauli, quae optime
exprimit significationem facti, quod populus Insraeliticus supervivit
usque ad hodiernam diem. Debent etiam omnes Christiani ferventes ora-
tiones effundere ante Deum, ut haec prophetia impleatur et sic populus
Israél ponatur in locum electum in Ecclesia Christi ei reservatum.,

DE LIBRIS PROHIBITIS

Cum nostris temporibus labor scientificus praesertim in disciplinis bi-
blicis et historicis sine cognitione librorum et periodicorum acatholicorum
fere impossibilis sit, cumque in bibliothecis Universitatum Facultatumque
libri acatholicorum separatim collocari sine gravi incommodo nequeant,
inspectis praescriptionibus Codicis Iuris Canonici (can. 1395-1405) nec-
non « Ordinationum » (art. 45) Constitutioni Apostolicae « Deus scientia-
rum Dominus » adnexarum proponitur ac petitur: ‘

1) ut professoribus sacrae theologiae ratione officii licentia legendi
et retinendi libros ab Ecclesia prohibitos concedatur inquantum. scilicet
id iis in munere obeundo utile videtur; : _

2) ut iidem professores abhibitis cautelis eandem licentiam suis
auditoribus concedere valeant, iis praesertim, qui investigationibus scienti-
ficis operam dant. : :

DE UNITATE CHRISTI ONTOLOGICA ET PSYCHOLOGICA

Anno 1931, in Litteris Encyclicis Lux veritatis, quintidecimi cente-
narii Ephesini Concilii datis, summus Pontifex Pius XI recoluit doctrinam
traditionalem de unitate Christi: S

« Etenim sacro edocemur eloquio, divinaque traditione, Dei Patris
Verbum non cuidam homini, in se iam subsistenti, se coniunxisse, at
unum eumdemque Christum Dei Verbum esse, in Patris sinu aevo sempi-
terno perfruens, atque hominem in tempore factum. Siquidem divinitatem
humanitatemque in Christo Iesu, humani genetis ‘Redemptore, mirabili
illa vinciri unione, quae hypostatica iure meritoque dicitur, ex eo lucu-
lentissime evincitur, quod in Sacris Litteris idem unus Christus non
modo Deus et homo vocatur, sed etiam ut Deus itidemque homo operari,
ac denique qua homo operari, ac denique qua homo mori, qua Deus e
mortuis resurgete praeclare perhibetur » (A.A.S. 23 1931 p. 506).

Item expressis verbis declaravit Nestorium in hac materia fuisse hae-
reticum, et S. Cyrillum Alexandrinum « strenuum extitisse catholicae
fidei defensorem » (ib. p. 505).

Non desunt tamen hodie theologi qui, modernis investigationibus,
tam in historia controversiarum intetr S. Cyrillum et Nestorium, tam in
exegesi textuum evangelicorum ad modum loquendi agendique Salvatoris
in terris relatorum, tam denique in psychologia humana, suffulti, vel-
lent quod agnoscatur in Christo aliquod subiectum humanum, distinctum a
Verbo, et quod reintegraretur in Sacra Theologia expressio: « homo as-
sumptus », qua utebantur aliquando Patres veteres. Vellent etiam, prop-
ter hoc, Nestorium haeresim non docuisse, sed institisse in plena et
perfecta humanitate Christi quam in plena luce positurum erat Conci-
lium Chalcedonense. ‘

Contra hos videtur summus Pontifex Pius XII scripsisse in Litteris
Encyclicis Sempiternus Rex:

« Quamvis nihil prohibeat quominus humanitas Christi, etiam psy-
chologica via ac ratione, altius investigetur, tamen in arduis huius generis
studiis non desunt qui plus aequo vetera linquant, ut nova astruant, et
auctoritate ac definitione Chalcedonensis Concilii perperam utantur, ut
a se elucubrata suffulciant.

Hi humanae Christi naturae statum et conditionem ita provehunt ut
eadem reputari videatur subiectum quoddam sui turis, quasi in ipsius
Verbi Persona non subsistat. At Chalcedonense Concilium, Ephesino
prorsus congruens, lucide asserit utramque Redemptoris nostri naturam
«in una personam atque subsistentiam » convenire vetatque duo in
Christo poni individua, ita ut aliquis « homo assumptus » integrae
autonomiae compos, penes Verbum collocetur » A.A.S. 43, 1951,
p. 638). '

Curn res ita sint, magni pretii esset, ut videtur, si sacrum Concilium
totam istam quaestionem de unitate Christi vellet reassumere, ratione
habita investigationum modernorum, sed denuo affirmando, et in tuto
ponendo: _

Tesum Christum esse omnino unum, etsi duas naturas distinctas ba-
beat, ita ut hic homo, qui miracula patravit et iudaeos docuit, qui mor-
tuus est in cruce et resurrexit, sit ipsum Verbum aeternum, secunda
Persona Sanctissimae Trinitatis, non per solam coniunctionem, etiam
strictissimam, sed per identitatem personalem. Et ideo Verbum fuisse
quod. loguebatur, agebat, patiebatur, in ista natura bumana assumpta.

Ttem controversiae modernae in luce posuerunt munus et momentum
in psychologia humana Christi visionis beatificae qua Iesum gavisum esse
jam in terris communiter docetur in Ecclesia, et in memoriam theologo-

rum revocatum est a Decreto S. Officii diei 5 iulii 1918, dumvero
contra hanc doctrinam, etsi certam, traditionalem et theologice neces-
sariam, haud parvae insurgunt difficultates ex exegesi textuum evange-
licorum in quibus apparent progressus in cognitione Christi, et forsitan
etiam aliqualis ignorantia.

Unde perutile videretur esse si Sacrum Concilium sua auctoritate
sanciretur id quod communiter docetur in Ecclesia, nempe:

Animam Christi gavisum esse visione beatifica iam in terris, ita ut
Christus, ante mortem et resurrectionem Suam, et iam a conceptione
sua mirabili in sinu Beatae Verginis, fuerit simul viator et compre-
bensor, : , '

ita tamen ut licentia detur admittendi istam transcendentalem et
perfectissimam scientiam visionis non exclusisse, tamdiu Christus in
terris vigebat, imperfectiones, et perfectibilitatem per viam experien-
tiae et auditus, aliae scientiae, experimentalis nempe, sub cuius influxu
Tesus loquebatur et agebat inter homines. :

DE NOVO SYMBOLO FIDEI COMPONENDO
NECNON DE « PROFESSIONE FIDEI »

Proponitur, ut Concilium componat breve symbolum fidei — prae-
sertim in usum populi — correspondens statui evolutionis fidei sicuti
hodie est et satisfaciens situationi pastorali temporis nostri.

Semper fuit officium nobile Conciliorum formulare « symbola »
pro necessitatibus populi christiani (cf. Denz., n. 1 sqq.), tamen hodie
duae rationes compositionem symboli « popularis » specialiter suadere
videntur, quarum prima est ipsa evolutio fidei. Sunt tempore nostro
« Oecumenismi » quidam dicentes, non opportunum esse, explicite pro-
nuntiare, quae « separant » et « separabunt » ab aliis christianis. Ta-
men quomodo veritates et praesertim veritates dogmatizatae « inop-
portunae » esse possunt? Estne insuper bonum et iustum excludere a
conscientia catholicorum — etiam simpliciorum —, quae .a magisterio
Ecclesiae de facto proponuntur? Omnes enim pro posse omnia expli-
cita explicite credere debent, et non solum credere, sed etiam confi-
tetri et confitendo magis credere.

Accedit et alia ratio. Conscientia vivida fidei praesertim in civilisa-
tione nostra moderna magni et maximi momenti est, quia permulta in
mundo nostro, superabundante bonis terrestribus, sunt, quae interesse
hominum valde excitant, implent, . explent, .quaeque..ex altera parte
periculum inducunt removendi in conscientia fidelium realitates superna:

turales, ita ut debiles debilioresque fiant et ultimo evanescant. Quare
hodie magis quam temporibus anteactis necessitas se imponit, actus
explicitos fidei elicere et, occasionibus datis, fidem explicitam confiteri,

Insuper et alia ratio id roborare videtur. Vivimus tempore « Oecu-
menismi » et « Interconfessionalismi » et infiltrationis « confessionum »
acatholicarum in regiones catholicas. Quae cum ita sint, catholici clare,
breviter et succinte scire debent, quae hodie explicite credenda sunt
et imprimis illa, quibus catholici ab aliis distinguuntur.

Hisce omnibus consideratis compositio concreta novi symboli veri-
tates de septem sacramentis, de Ecclesia Romana ut vera ecclesia Chri-
sti, de infallibilitate Papae necnon de eius suprema potestate in Ecclesia
regenda, de dogmatibus matiologicis omnino aliquo modo continere de-
bere videtur.

In hac connexione et alia quaestio exsurgit. Secundum praescripta
ecclesiastica post unumquodque examen academicum « Professio fidei »
et « [usiurandum antimodernisticam » dicenda sunt. Quidquid nunc sit
de quaestione, an talia, et praesettim « Iusiurandum antimodernisticum »,
hodie adhuc ubique tetrarum necessaria sint an non, — problema, quod
ponitur in facultatibus theologicis est multiplicatio « Professionum fidei »
et « lutium iurandorum antimodernisticorum ». Secundum praescripta
enim post unumquodque examen academicum talia emittenda sunt. Diffi-
culter autem necessitas huius in regionibus nostris intelligi potest. Vix
enim Studens theologiae inter Baccalaureatum et Licentiatum, inter Li-
centiatum et Doctoratum a fide, quam antea iam per multos annos habuit,
deficiat nec habebit occasionem falsa docendi ratione sui tituli acade-
mici. Insuper repetitio iurium jurandorum inter brevia intervalla, sicut
regulariter in universitate accidit, ipsi iuramento derogare eiusque di-
gnitatis « devalorizationem » secum ferre videtur. Iusiurandum natura
sua valet pro semper, ergo, per se loquendo, semel emissum sufficit.
Conceditur quidem, actum iurandi fieri ad roborandam voluntatem fra-
gilem in bono et hac de causa posse iterari quia voluntas continue in
periculo deficiendi existit. Tamen practice in plurimis casibus Studenti
non imminet periculum extraordinatrium peccandi contra fidem.

Quibus perpensis proponitur, ut, saltem post examen Baccalaureatus
et Licentiae, abrogetur et « Professio fidei» et « Iusiurandum anti-
modernisticum », et liceat insuper propositionem addere, ut praedicti
actus — ad augendam eorum sollemnitatem et aggravandum eorum pon-
dus morale — nonnisi ante munus publicum in Ecclesia suscipiendum
(e. g. quando quis nominatur « Professor » etc.) exigantut.




